Legebiltzarreko Erregelamenduko 114.1 artikuluan ezarritakoa betez, agintzen dut Nafarroako Parlamentuko Aldizkari Ofizialean argitara dadin Bakartxo Ruiz Jaso andreak egindako galderaren erantzuna, Foru Diputazioak emana, Iruñeko espetxeari buruzkoa. Galdera argitaratu zen 2016ko azaroaren 18ko 136. Nafarroako Parlamentuko Aldizkari Ofizialean.

Iruñean, 2016ko abenduaren 13an

Lehendakaria: Ainhoa Aznárez Igarza

ERANTZUNA

EH Bildu Nafarroa parlamentu-taldeari atxikitako foru parlamentari Bakartxo Ruiz Jaso andreak idatziz erantzuteko galdera batzuk egin ditu (9-16/PES-00389) . Hona Lehendakaritzako, Funtzio Publikoko, Barneko eta Justiziako kontseilariaren erantzuna:

• Zenbat presorendako edukiera du Iruñeko espetxeak?

• Zenbat preso daude gaur egun?

• Zein da presoen urteko batezbestekoa?

Erantzuna:

Nafarroako Gobernuko Justizia zuzendari nagusiaren 2016ko abenduaren 5eko ofizioa erantsi dut, non erantzuna ematen baitzaie egindako galderei.

Hori guztia jakinarazten dizut Nafarroako Parlamentuko Erregelamenduko 194. artikulua betez.

Iruñean, 2016ko abenduaren 12an

Lehendakaritzako, Funtzio Publikoko, Barneko eta Justiziako kontseilaria: Mª José Beaumont Aristu

Nafarroako Gobernuko Justizia zuzendari nagusiaren ofizioa

EH Bilduren parlamentu-galdera, Iruñeko espetxearen edukierari buruzkoa.

1.- Zenbat presorendako edukiera du Iruñeko espetxeak?

504 ziega dauzka, eta 120 ziega osagarri.

Ziegak partekatzen badira, 1000 preso hartzeko tokia dauka.

2.- Zenbat preso daude gaur egun?

294 preso daude, espetxeko arduradunek emandako azken informazioaren arabera. 2015ean baino ehuneko 17,8 gutxiago dira.

3.- Zein da presoen urteko batezbestekoa?

Urteko batezbestekoa % 30ekoa da. Sekula ez da egon 350 preso baino gehiago, hori izan baita gehienekoa.

Hiriaren erdigunean zegoen Donibaneko espetxe zaharrean zegoen preso kopuruaren antzekoa da hori, igoera txiki batekin.

Iruñean, 2016ko abenduaren 5ean.

Nafarroako Gobernuko Justiziako zuzendari nagusia: Lurdes Aldave Villanueva

